П У Д Р А Т    Ш А Р Т Н О М А С И  №____
Сирдарё вилояти Ховос тумани хокимлиги  _________________________________ жорий таъмирлаш ишларини амалга ошириш бўйича

“__”    _______    2022 йил                                                      


Ховос ш
 
Ушбу пудрат шартномаси, бир томондан кейинги ўринларда “Буюртмачи” деб    аталувчи Сирдарё вилояти Ховос тумани хокимияти ва унинг номидан Низом асосида иш олиб борувчи ҳокимнинг 1-ўринбосари У.Шадиев, иккинчи томондан кейинги ўринларда “Пудратчи” деб аталувчи ______________________________________________ ва унинг номидан Низом асосида иш олиб борувчи раҳбари ________________________ иккинчи томондан келишув асосида амалдаги қонунларга мувофиқ тузилди.

1.Атамалар
Шартномада қуйидаги атамалар қўлланилади:
      - “ижро хужжатлари”:-натурада бажарилган ишлар ёки ишларни бажариш учун масъул бўлган шахслар томонидан уларга киритилган ўзгаришларнинг ушбу ишчи                чизмалар туркуми, сертификатлар, техник паспортлар, ишларини бажаришда  қўлланилган хом ашёлар, конструкция ва деталларнинг сифатини тасдиқловчи бошка хужжатлар, беркитиладиган ишлар тасдиқланганлиги тўғрисида далолатномалар, айрим масъулиятли конструкциялар, оралиқ даврда қабул қилиниши тўғрисидаги                                 далолатномалар, монтаж қилинган асбоб-ускуналарнинг якка тартибдаги синови тўғрисидаги далолатномалар, ишларни бажариш дафтарлари ҳамда қурилиш нормалари ва қоидаларида назарда тутилган бошқа хужжатлар;

      - “лойиха-смета хужжатлари” (ЛСХ): иншоот қурилиши учун лойихалаш институти томонидан тайёрланган ишлар хажми, мазмуни ва уларга қўйиладиган талабларни ўз     ичига оладиган хужжатлар тўплами;
      - “қурилиш майдони”: шартнома  доирасида, барча ишларни бажариш даврида             далолатнома бўйича Буюртмачи томонидан Пудратчига берилган ер участкаси.             Иншоотнинг қурилиш майдони чегарасини ажратиб қўйилади ёки бош режага мувофиқ белгиланган бошқа белгилар билан белгилаб қўйилади;

      -  “жорий молиялаштириш”:- шартномада белгиланган ишлар қийматини, ҳақиқатда бажарилган ишлар хажмидан келиб чиққан ҳолда босқичма босқич молиялаштириб бориш.

II. Шартнома мазмуни.

            2.1. Пудратчи мазкур шартнома шартларига мувофиқ, _____________________________________________________________________________ бўйича мажбуриятини олади, Буюртмачи эса курилиш ишларини бажарилиши учун ушбу шартнома шартларига мувофиқ, зарур шароитлар яратиш, ишларни қабул қилиш ва тўловни амалга ошириш мажбуриятини олади.

III. Шартнома  бўйича ишлар қиймати.
3.1. Мазкур шартнома бўйича Пудратчи томонидан бажарилган, эркин танлов савдоси натижасида аниқланган ва тендер комиссиясининг қарори (20____ йил                            _____ _______даги ____-сон баённома) билан тасдиқланган ишлар қиймати барча солиқлар, йиғимлар ва ажратмаларни ўз ичига олган ҳолда жорий нархларда умумий суммаси ҚҚС билан _______________________________________________________ сўмни ташкил этади. 
3.2. Ишлар қиймати узил-кесил ҳисобланади ва кейинчалик қайта кўриб чиқилиши мумкин эмас, қуйидаги ҳоллар бундан мустасно:

            - бузиш ишлари қийматини кўпайтиришга енгиб бўлмайдиган куч (форс-мажор) ҳолатлари сабаб бўлганда;

            - ишлар хажми Буюртмачи томонидан ёзма равишда берилиб, ўзгартирилганда;

        3.3. Тегишли асослар мавжуд бўлганда, санаб ўтилган ўзгаришлар, Буюртмачи билан Пудратчи ўртасидаги шартномага қўшимча битим билан расмийлаштирилади.
IV. Пудратчининг мажбуриятлари
4.1. Шартноманинг 2-бўлимида назарда тутилган ишларни бажариши учун Пудратчи қуйидаги мажбуриятларни ўз зиммасига олади:

- барча ишларни обьектни лойиха-смета хужжатларига мувофиқ, шартномада назарда тутилган хажмда ва муддатларда, ўзининг кучлари ёки жалб қилинган кучлар билан бажариш ҳамда ишни Буюртмачига шартнома шартларига мувофик топшириш;

- қурилиш майдонига зарур қурилиш хом ашёлари, буюмлар, конструкциялар ва бутловчи буюмлар, қурилиш техникаларини етказиб бериш, уларни қабул қилиш, тушириш, омборга жойлаш ва сақлаш;

- қурилиш майдони худудида зарур бўлганда вақтинчалик иншоотлар қуриш;

- Ёрдамчи пудратчилар билан шартномалар тузганида, шартнома мазмуни, ёрдамчи пудратчининг номи ва манзили тўғрисида Буюртмачига ёзма равишда ахбарот бериш;

- Қурилиш таваккалчиликларни суғурта қилиш;

- иншоотни фойдаланишга қабул қилиб олиш тўғрисидаги далолатномага имзо чекилгандан бошлаб бир ой муддатда, қурилиш майдонини ўзига тегишли  қурилиш машиналари асбоб-ускуналари, транспорт воситалари, анжомлар, приборлар, инвентарлар, қурилиш хом-ашёлари, буюмлари, конструкциялар ҳамда вақтинчалик бинолардан бўшатиш;

- объектда қонунчиликда белгиланган меҳнат ва ҳавфсизлик техникасини таъминлаш, жумладан мехнат мухофазаси хамда техника хавфсизилиги бўйича тегишли чора-тадбирларни кўриш, 

- обьектда қурилиш ишлари тугатилгач, бажарилган ишлар тасвирини кўрсатувчи фотосуратларни Буюртмачига тақдим қилиш;

- Буюртмачи томонидан ўтказилган маблағларнинг сарфланиши бўйича (талаб қилинган ҳолларда) намунавий шаклда ахборот бериб туриш;

4.2. Шартномада назарда тутилган барча мажбуриятларни тўлиқ хажмда бажариш мажбуриятни ўз зиммасига олади.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                   

4.3. Пудратчи, шартномада келишилган барча ишларни ўз кучлари ёки ёрдамчи пудратчилар томонидан зарур тарзда бажарилиши хамда объектнинг фойланишга топширилиши бўйича Буюртмачи олдида тўлиқ жавобгар ҳисобланади.
4.4. Пудратчи обьектни фойдаланишга топширилгунга қадар шартнома бўйича мулк хуқуқини ўзида сақлаб қолади. Иншоотнинг Буюртмачига топширилгунга қадар тасодифий йўқ қилиниши ва шикастланиши  хавфи Пудратчининг зиммасида бўлади.

4.5. Пудратчи қурилиш объектига ёки унинг алоҳида қисмларига тегишли иш хужжатларини Буюртмачининг ёзма рухсатисиз, субпудратчиларга фойдаланишлари учун берилишидан ташқари, бирон-бир учинчи томонга сотиш ёки бериш ҳуқуқига эга эмас.

V.  Буюртмачининг мажбуриятлари

5.1. Буюртмачи: 

               - шартнома имзоланган кундан бошлаб  шартномага мувофик, ишларни бажариш учун обьектнинг лойиха-смета хужжатларини, яроқли бўлган қурилиш майдонини обьектда ишлар тугаллангунга қадар бўлган давргача далолатнома асосида Пудратчига бериш;

     - Пудратчи томонидан қабул қилинган мажбуриятлар ва бошқа функцияларга риоя этилишини назорат килиш, Пудратчидан тугалланган ишларни қабул қилиб олишни таъминлаш; 

     - иншоот бўйича маблағ ажратилганидан сўнг Пудратчига аванс (бўнак) бериш ва жорий молиялаштиришни амалга ошириш; 

     - шартнома имзолангандан сўнг Пудратчига ишларни қабул қилиш учун зарур булган ижро хужжатлари рўйхатини тақдим этиш;

     - шартномада назарда тутилган мажбуриятларини тўлиқ хажмда бажариш мажбуриятини олади.

VI. Ишларни бажариш муддати
6.1. Шартнома имзоланиб, қонун хужжатларига мувофиқ тегишли ғазначилик бошкармасида рўйхатдан ўтказилган вақтдан бошлаб кучга киради ва шу кундан бошлаб, Пудратчи таъмирлаш ишларини бошлашга киришади.

6.2. Танлов савдолари натижаси бўйича аниқланган қурилишнинг давом этиш вақти, ишлар бошланган кундан этибордан ______ кунни ташкил этади.

6.3 Шартномага 1-илова қилинадиган молиялаштириш жадвалига мувофиқ, биринчи бўнак (аванс) тўлови тушган кундан бошлаб, танлов савдолари натижаси бўйича аниқланган қурилишнинг давом этиш вақти хисоб-китоб килинади. Пудратчи шу кундан бошлаб, бажарилган ишлари учун Буюртмачи томонидан асосли равишда молиялаштириш кечиктирилган холларда ҳам, ўзининг танлов хужжатларида кўрсатилган айланма маблағлари ёки кредит маблағлари хисобидан ишларни бажариши, обьектни шартномада белгиланган муддатда фойдаланишга топшириши шарт.

6.4. Шартнома бўйича ишларни бажариш жадвал 2-иловага мувофиқ амалга оширилади.

VII. Тўловлар ва ҳисоб-китоблар

7.1 Буюртмачи Пудратчига шартнома бўйича ишлар умумий жорий қийматининг            15 фоизи 20 777 122 сўм 95 тийин миқдорида аванс маблағларини ўтказиб беради. 
7.2 Буюртмачи томонидан Пудратчига аванс бериш ва жорий молиялаштириш учун молиялаштириш ва ишларни бажариш жадваллари асос ҳисобланади .

7.3 Жорий молиялаштириш бажарилган ишлар сифати текширилгандан кейин, берилган авансни ҳисобга олган ҳолда, ишларни бажариш ва молиялаштириш жадвалларига мувофиқ объектнинг умумий шартномавий жорий қийматининг                              100 фоизигача доирасида амалга оширилади.

7.5 Пудратчи объект фойдаланишга топширилгунга қадар мазкур шартнома бўйича объектга мулк ҳуқуқини ўзида сақлаб қолади. Объект Буюртмачига топширилгунга қадар объектнинг тасодифий йўқ қилиниши ва шикастланиши хавфи Пудратчининг зиммасида бўлади. 

7.6 Буюртмачи мазкур шартнома бўйича ўз зиммасига қабул қилган мажбуриятларни шартнома кучга кирган кундан бошлаб ўттиз кун мобайнида бажармаган тақдирда, Пудратчи бу ҳақда қонун ҳужжатларида белгиланган тартибда Буюртмачини ёзма равишда хабардор қилган ҳолда, шартномага ўзгартиришлар киритиш ёки шартномани бир томонлама тартибда бекор қилиш ҳуқуқига эгадир. Бунда Буюртмачи Пудратчи томонидан бажарилган ишлар учун ҳақ тўлашдан озод қилинмайди.

VIII. Ишларни бажариш

          8.1. Буюртмачи қурилиш майдонида ўз вакили – Техник аудиторини тайинлайди, у Буюртмачи номидан Пудратчи томонидан бажарилаётган ишлар сифати устидан техник назоратни амалга оширади шунингдек, Пудратчи томонидан фойдаланиладиган хом ашё, асбоб-ускуналарни шартнома шартларига ва иш хужжатларига мувофиқлигини текширади.

         8.2. Техник аудитор барча ишларни бажарилиши бўйича, шартноманинг бутун даври мобайнида тўсиқсиз танишиш ҳуқуқига эгадир.

8.3. Пудратчи техник аудиторни ишлаши учун жой билан таъминлайди.           Техник аудитор Пудратчи томонидан қурилиш майдонида ишларни амалга ошириш чоғида пайдо бўлувчи масалаларни ҳал қилиш бўйича ўтказиладиган йиғилишларда мунтазам равишда қатнашади.

          8.4. Пудратчи  ишларни бажариш лойиҳасига ва шартноманинг 6-бўлимида кўрсатилган муддатларни мувофиқлаштирган ўз режаси  ва жадвалига биноан иншоотда ишларни бажаришни  мустақил равишда ташкил этади.

          8.5. Пудратчи иншоотда ишларни олиб бориш тартибини давлат архитектура курилиш назорат органлари билан келишади ва унга риоя этилиши учун қонун хужжатларида белгиланган тартибда жавоб беради.

          8.6. Қурилиш майдонида умумий тартибни  таъминлаш Пудратчининг вазифаси ҳисобланади.

         8.7. Қурилиш майдонида ишларни бажариш даврида коммуникацияларни вақтинча улашни ва улаш нуқталарида янгидан қурилган коммуникацияларни улашни Пудратчи амалга оширади. 

         
8.8. Пудратчи Буюртмачининг манфаатларига жиддий таъсир қилмайдиган иш хужжатларидан майда четга чиқишларни Буюртмачининг розилигисиз амалга оширса, у агар буларнинг қурилиш сифатига таъсир этмаганлигини исоблатласа жавобгар хисобланмайди.

          8.9. Агар Буюртмачи Пудратчи ва (ёки) унинг субпудрадатчилари томонидан ишларнинг сифатсиз бажарилганлигини аниқласа, у холда Пудратчи ўз кучлари билан ва қурилиш қийматини кўпайтирмасдан ушбу ишларни уларнинг зарур сифатини таъминлаш учун келишилган муддатда қайта бажаришга мажбур.

8.10.Агар Пудратчи сифатсиз бажарилган ишларни келишилган муддатда тузата олмаса, Пудратчи уларни тузатишнинг кечикиши оқибатида етказилган зарарларни Буюртмачига тўлайди.

          8.11. Пудратчи қурилиш майдонини ва унга туташ кўча полосасини, шу жумладан йўл участкалари ва йўлакларини супуриб-сидиради ва озода сақлайди, қурилиш даврида майдонда қурилиш ахлатини Буюртмачи томонидан курсатилган жойга чиқариб ташлайди.

         8.12. Ишлар бошланган пайтдан бошлаб улар тугаллангунга қадар Пудратчи ишларни бажариш дафтарини юритади. Дафтарда бутун ишларни бориши, Буюртмачи ва Пудратчининг ўзаро муносабатларида аҳамиятга эга бўлган холлар ва холатлар (ишларнинг бошланиши ва тамом бўлиши санаси, хом ашёлар, асбоб-ускуналар берилиши, хизматлар кўрсатилиши санаси, ишларнинг қабул қилиб олиниши, ўтказилган синовлар, хом ашёларнинг ўз вақтида етказиб берилмаслиги билан боғлиқ тўхтаб қолишлар, қурилиш техникасининг ишдан чиқиши тўғрисидаги маълумотлар, шунингдек қурилишни тугаллашнинг узил-кесил муддатига таъсир килиши мумкин бўлган барча маълумотлар) акс эттирилади.

         8.13. Агар Буюртмачи ишларнинг бориши ва сифатдан ёки Пудратчининг қайдларидан қониқмаса, у ҳолда ишларни бажариш дафтарида ўз фикрини баён қилади.

        8.14. Пудратчи дафтарда Буюртмачи томонидан асосли равишда кўрсатилган камчиликларни уч кун муддатда бартараф этиш чора тадбирларини кўриш мажбуриятини ўз зиммасига олади.

        8.15. Пудратчи ишларни бажариш чоғида Буюртмачини материалларидан фойдаланиши мумкин. Бунда хисоб-китоб чоғида буюртмачини материаллари суммаси шартнома суммасидан чегириб ташланади.    

IX. Ишларни қўриқлаш

Пудратчи, иш бошлаганидан сўнг, қурилиш тугалланиб, объект Буюртмачи томонидан қабул килиб олгунга кадар, четлари тўсилган қурилиш майдони ҳудудидаги материаллар, асбоб-ускуналар қурилиш техникаси ва бошқа мол-мулк зарур даражада қўриқланишини таъминлайди. 

X. Енгиб бўлмайдиган куч (Форс-мажор) холатлари.

10.1. Шартнома бўйича мажбуриятларини бажарилмаслиги табиат ходисалари ва бошқа енгиб булмайдиган куч натижасида келиб чикса бу холатларда томонлар мажбуриятларини қисман ёки тўлиқ бажармаслиги учун жавобгарликдан озод этиладилар.

Тарафлар келишуви билан, форс-мажор холати даврига мутаносиб равишда шартномага ўзгартишлар киритилади.

10.2. Агар енгиб бўлмайдиган куч холатлари ёки уларнинг оқибатлари бир ойдан кўп вақтга чўзилса, у ҳолда Пудратчи  ва Буюртмачи ишларни давом эттириш ёки уларни консервация қилиш учун қандай чоралар кўрилишини муҳокама қиладилар.

10.3. Томонлар бир ой ичида келиша олмасалар, у ҳолда томонларнинг ҳар бири шартнома бекор килинишини талаб қилишга ҳақли.  

XI. Қурилиши тугалланган иншоотни қабул қилиб олиш. 

11.1. Қурилиши тугалланган объектни қабул килиб олиш, шартномада белгиланган тартибга мувофиқ барча мажбуриятларини томонлар бажарганларидан кейин, қурилиши тугаллаган объектларни  фойдаланишга қабул килиб олишнинг белгиланган  коидаларга биноан амалга оширилади. 

11.2. Объектни фойдаланишга тайёрлиги тўғрисида Пудратчининг ёзма билдиришномасини Буюртмачи олган кундан бошлаб 10 кун мобайнида уни қабул қилишни амалга оширади. 

11.3. Пудратчи, қурилиши тугалланган объектни қабул килиб олиш бошланишидан беш кун олдин, мазкур шартноманинг V бўлимига мувофиқ Буюртмачига, белгиланган таркибдаги икки нусха ижро хужжатларини, фойдаланувчи ташкилотларнинг қуриб битказилган (капитал тахмирланган) бинолар ва мухандислик тармокларининг тайёрлиги тўғрисидаги хулосаларини, мухандислик тармоқларининг синов далолатномаларини беради. Пудратчи Буюртмачига ушбу  хужжатлар тўплами амалда бажарилган ишларга тўлиқ мос келишини  ёзма равишда тасдиклайди.

11.4. Қабул комиссияси томонидан обьектни топшириш ва қабул қилиш далолатномаси тўлиқ расмийлаштирилиб, тасдиқланганидан сўнг объект кабул килиб олинган хисобланади ва Буюртмачининг мулкига айланади.

ХII. Кафолатлар 

12.1. Пудратчи қуйидагиларни кафолатлайди:

- барча ишларни тўлиқ хажмда, шартнома талаблари асосида ва белгиланган муддатларда бажаришни;

- барча ишларни, лойиха хужжатлари хамда қурилиш меъёрлари, қоидалари ва техник шартларга мувофиқ сифатли бажаришни;

- қурилиш учун қўлланиладиган қурилиш материаллари, асбоб-ускуналар ва бутловчи буюмлар, конструкция ва тизимлар сифатини, уларнинг лойиха хужжатларида кўрсатилган сертификацияларга, давлат стандартларига хамда техник шартларига мувофиқлигини: 

- обьект қабул қилинганидан сўнг, ундан фойдаланишдаги кафолат муддати даврида, аниқланган камчиликлар ва нуксонларни ўз вақтида бартараф килишни;

- объектда ўрнатилган мухандислик тизимлари ва ускуналарнинг фойдаланиш қоидаларига мувофиқлигини.

12.2. Объектда барча бажарилган ишлар, ундаги мухандислик тизимлари, асбоб-ускуналар, материалларнинг фойдаланиш ва ишларнинг кафолат муддати, объект қабул қилиб олинганидан бошлаб 12 (ўн икки) ой этиб белгиланади.

12.3. Агар, объектдан фойдаланишнинг кафолатли даврида, камчиликлар аниқланиб, у бартараф этилгунга кадар фойдаланишни имконини бермайдиган нуксонлари аниқланса, у ҳолда кафолат муддати нуқсонларни бартараф этиш даврига  узайтирилади. Нуқсонлар ва камчиликлар Пудратчи томонидан унинг ўз ҳисобидан бартараф этилади. Аниқланган камчиликлар ва уларни бартараф этиш муддатлари Буюртмачи ва Пудратчининг икки томонлама далолатномаларида қайд этилади. 

Агар, Пудратчи бажарилган ишларидаги нуқсонлар ва чала ишларни, жумладан ускуналарнинг камчиликларини талаб этилган муддат ичида бартараф этмаса, у холда Буюртмачи мазкур шартноманинг VII бўлимида назарда тутилган кафолат суммасини  Пудратчидан ушлаб колиш ва камчиликларни бошқа пудратчи ёллаб бартараф этиш хукукига эга.

12.4.Пудратчи нуқсонлар ва чала ишларни расмийлаштирилишига қатнашишдан ёки тузилган далолатномани тузишдан ёки имзолашдан бош тортса, аниқланган камчиликларни текшириб чиқиш «Давлатархитектурақурилишназорат» органлари томонидан амалга оширилади, бу томонларнинг ушбу масала бўйича хўжалик судига  мурожаат  қилишларини истисно этмайди.

ХIII. Шартномани  бекор қилиш
13.1. Буюртмачи:

 - шартнома кучга киргандан кейин қурилишнинг бошланиши Буюртмачига боғлиқ бўлмаган сабабларга  кўра Пудратчи томонидан бир ойдан кўп вақтга кечиктирилганда;

- Пудратчи томонидан ишларни бажариш жадвалига риоя этилмай, ишларни тугатишнинг шартномада белгиланган муддати Пудратчининг айби билан бир ойдан ортиқ муддатга чўзилганда;

- Пудратчи томонидан  қурилиш ишлари шартнома шартлари, қурилиш меъёрлари ва қоидаларига жавоб бермай, ишларнинг сифати пасайишига олиб келадиган даражада бузилганда;

- қонун хужжатларига мувофиқ бошқа асослар бўйича ҳам шартноманинг бекор қилинишини талаб қилиш ҳуқуқига эга. Буюртмачи шартнома шартлари Пудратчи томонидан ўз вақтида ва белгиланган тартибда бажарилмаган тақдирда, Пудратчига талабнома билан мурожаат этади. Пудратчи талабномани олган кундан бошлаб 10 кун ичида Буюртмачига жавоб хати ёзиши шарт. Пудратчи томонидан жавоб хати олинмаса ёки ишлар талабномада белгиланган муддатда бажарилмаса, Буюртмачи шартномани бир томонлама бекор қилиш ва ишни бошқа Пудратчи орқали давом эттириш ҳуқуқига эга.

Шартнома бир томонлама бекор қилинганида, Пудратчи 3 кун муддат ичида барча бажарган ишлари ва қолдиқ ишлари бўйича Буюртмачи билан биргаликда Далолатнома расмийлаштириши ҳамда тегишли хужжат ва обьектни топширишни бошлаши зарур. Пудратчини қайд этилган хужжатни расмийлаштирилиши бўйича таклиф этилганлигини тасдиқловчи хужжатнинг бўлиши ва Пудратчини келмаслиги, Буюртмачига қолдиқ ишлар бўйича хужжат расмийлаштириб, уни Пудратчидан талаб қилиш ҳуқуқини беради.

13.2. Пудратчи:

- ишларнинг бажарилиши  Пудратчига боғлиқ бўлмаган сабабларга кўра Буюрмачи томонидан бир ойдан ортиқ муддатга тўхтатиб қўйилганда;

- Буюртмачи, молиялаштиришни шартнома шартлари бўйича бажармаганда:

- қонун хужжатларига мувофиқ бошқа асослар бўйича шартноманинг бекор килинишини талаб қилиш ҳуқуқига эга.

13.3. Шартнома  бекор қилинган тақдирда Пудратчи, Буюртмачини таклиф этиб, тугалланмаган  қурилиш ишларини 3 кун муддатда Буюртмачига топширишни бошлаши зарур бўлиб, Буюртмачи бажарилган ишлар  қийматини Пудратчига тўлайди.

13.4. Шартнома бекор қилиниши билан айбдор томон иккинчи томонга етказилган зарарни, шу жумладан бой берилган фойдани тўлайди.

13.5. Шартномани бир томонлама бекор қилинишига йўл қўйилмайди, қонун хужжатларида ёки мазкур шартномада назарда тутилган холлар бундан мустасно.

ХIV. Томонларнинг мулкий жавобгарлиги

14.1. Томонлардан бири шартнома мажбуриятларини лозим даражада ёки тўлиқ бажармаган такдирда айбдор  томон:

- иккинчи томонга  етказилган зарарларни тўлайди;

-Ўзбекистон Республикасининг Фуқаролик кодексида, Ўзбекистон Республикасининг «Хўжалик юритувчи субъектлар фаолиятининг шартномавий-хукукий базаси тўғрисида»ги қонунда ва бошқа қонун хужжатларида хамда мазкур шартномада назарда тутилган тартибда белгиланган тартибда жавобгарликка тортилади.

14.2. Шартномага тегишли иловаларда кўрсатилган ўз мажбуриятларига риоя килмаганлиги,  ўз вақтида  молиялаштирмаганлиги учун Буюртмачи Пудратчига кечиктирилган хар бир кун учун кечиктирилган тўлов суммасининг, 0,1% миқдорида пеня тулайди,  бунда пенянинг умумий суммаси кечиктирилган тўловнинг 5% дан ошмаслиги лозим.

14.3. Шартномага мувофиқ бажарилган ишлар ҳажмини тасдиқлашдан асоссиз равишда бош тортилганлиги учун Буюртмачи Пудратчига ўзи тасдиклашни рад этган ёки бош тортган сумманинг 5% фоизи  микдорида жарима тулайди.

14.4. Пудратчи объектни ўз вақтида  ишга тушириш бўйича уз мажбуриятларини бузганлиги учун Буюртмачига муддати ўтказиб юборилган хар бир кун учун мажбуриятларнинг бажарилмаган кисмининг 0,1% фоизи миқдорида пеня тўлайди, бироқ бунда пенянинг умумий суммаси бажарилмаган ишлар қийматининг 5% фоизидан ошмаслиги лозим. 

Пудратчи шартнома бўйича ишларни тўлиқ бажариб, аммо бажарилган ишларни Буюртмачига топшириш мажбуриятларини ўз вақтида бажармаса, обьектни қабул килиш-топшириш далолатномасини ўз вақтида расмийлаштирмаса, ўтказиб юборилган хар бир кун учун, объект шартномавий жорий қийматининг  0,1% миқдорида пеня тулайди, аммо пенянинг умумий суммаси объектнинг шартномавий жорий қийматининг  5% дан  ошмаслиги лозим. 
Буюртмачи томонидан топилган нуқсонлар ва камчиликлар ўз вақтида бартараф этилмагани учун Пудратчи буюртмачига муддати ўтказиб юборилган хар бир кун учун сифатсиз бажарилган ишлар қийматининг 0,1% миқдорида пеня тўлайди, бунда пенянинг умумий суммаси сифатсиз бажарилган ишлар қийматининг 5% дан ошмаслиги лозим. 
Пеня тўлаш, Пудратчини ишларини бажаришнинг ёки хизматлар кўрсатишнинг кечикиши туфайли етказилган зарарларни қоплашдан озод қилмайди. 

14.5. Буюртмачи, ушбу шартномада белгиланган пеня ва жарималарни, агарда уларни ундириш холати юзага келса, бажарилган ишлар ҳисобидан Пудратчига амалга оширилиши лозим бўлган тўловлар ҳисобидан ушлаб колиш хукукига эга.

14.6. Бажарилган ишлар сифати белгиланган стандартларга, қурилиш меъёрлари ва қоидаларига, иш хужжатларига мувофиқ бўлмаса у холда Буюртмачи «Давлатархитектурақурилишназорат» инспекциясининг хулосаси асосида объектни қабул қилиш ва унинг учун хак тўлашдан бош тортиш, шунингдек Пудратчидан сифати зарур даражада булмаган ишлар қийматининг 5% миқдорида жарима ундириш  хукукига  эга.

14.7. Муддат ўтказиб юборилганлиги ёки мажбуриятларнинг бошқача тарзда зарур даражада бажарилмаганлиги учун пеня ёки жарима тўлаш томонларни ушбу мажбуриятларни бажаришдан озод килмайди.

ХV. Низоларни ҳал этиш тартиби.

         15.1. Томонлар шартномани бажаришда ва бекор қилишда, шунингдек етказилган зарарларни қоплашда пайдо бўладиган низоли масалаларни ўзаро хал этадилар. Агарда юзага келган низоли масалаларни ўзаро ҳал этолмасалар, белгиланган тартибда хўжалик судига мурожаат қилинади. 

Агар тарафлар ўртасидаги низо молиялаштириш бўйича келиб чиқса, ишга молиялаштирувчи органнинг жалб этилиши таъминланади. 

         15.2. Пудратчи томонидан бажарилган ишлар бўйича Буюртмачига республика ёки махаллий бюджет томонидан маблағлар ажратилиши кечиккан тақдирда Буюртмачи жавобгар ҳисобланмайди. 
XVI. Алоҳида шартлар
          16.1. Шартнома  имзолангандан кейин шартномага тегишли бўлган томонлар ўртасидаги барча олдинги ёзма ва оғзаки битимлар, ёзишмалар, томонларнинг ўзаро келишувлари  ўз кучини йўқотади.

16.2. Пудратчи қурилиш иншоотга ёки унинг алоҳида қисмларига тегишли иш хужжатларини Буюртмачининг ёзма рухсатисиз, ёрдамчи пудратчилардан ташқари, бирон-бир учинчи томонга сотиш ёки бериш ҳуқуқига эга эмас.

16.4. Пудратчи ишлар якунланганидан кейин қурилиш майдонида ўзига тегишли мол-мулкни қолдирса, у ҳолда Буюртмачи Пудратчи қурилиш майдонини озод килиш санасигача бажарилган ишлар учун ҳақ тўлашни кечиктиришга ҳақли.

16.5. Шартномада назарда тутилмаган бошқа барча холлар учун амалдаги қонун хужжатлари нормалари қўлланилади.
16.6. Томонларнинг юридик манзили, хизмат кўрсатаётган банки ва бошқа реквизитлари ўзгарса улар 3 кун муддат ичида бир-бирларига ёзма равишда билдиришлари шарт.

16.7. Шартнома бир хил юридик кучга эга бўлган икки нусхада тузилди.

16.8. Шартнома имзоланиб, худудий ғазначилик бўлинмасига рўйхатга олинган кундан бошлаб кучга киради ва 20_____ йил “_____”    _________ қадар амал қилади.

XVII. Томонларнинг банк реквизитлари ва юридик манзиллари.

